
«Հայաստանի Հանրապետության կառավարության 2018 թվականի դեկտեմբերի 6-ի 
N 1419-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2004 թվականի մարտի 4-ի N 318-Ն և 2013 թվականի հուլիսի 25-ի N 806-Ն որոշումներում փոփոխություններ կատարելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից ներկայացված առաջարկությունների վերաբերյալ

	1. Արդարադատության նախարարություն
	20.06.2023թ.

	
	N 01/27.2/29995-2023

	1. «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2004 թվականի մարտի 4-ի N 318-Ն և 2013 թվականի հուլիսի 25-ի N 806-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում «և «Նորմատիվ իրավական ակտերի մասին» օրենքի 33-րդ հոդվածի 1-ին մասերով» բառերն անհրաժեշտ է փոխարինել «մասով և «Նորմատիվ իրավական ակտերի մասին» օրենքի 33-րդ և 34-րդ հոդվածներով» բառերով:
	Ընդունվել է

	2. Նախագծի 1-ին կետի 3-րդ ենթակետի գ. պարբերությունում «12-րդ» բառերն անհրաժեշտ է փոխարինել «11-րդ» բառերով:
	Ընդունվել է

	3. Նախագծի 1-ին և 2-րդ կետերում անհրաժեշտ է ճիշտ հիշատակել Կառավարության որոշումների վերնագրերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
	Ընդունվել է

	4. Նախագծի 3-րդ կետին հաջորդող կետի համարակալումն անհրաժեշտ է վերանայել՝ այն համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով։
	Ընդունվել է

	5. Միաժամանակ, ներկայացված Նախագծի համատեքստում հարկ ենք համարում անդրադառնալ Հայաստանի Հանրապետության կառավարության 2013 թվականի հուլիսի 25-ի N 806-Ն որոշման նախաբանին, մասնավորապես՝ դրանում հղում է կատարված «Հանրային ծառայության մասին» օրենքի 47-րդ հոդվածի 3-րդ մասին, որն, ըստ էության, չի հանդիսանում լիազորող նորմ տվյալ որոշման ընդունման համար: Ուստի, վերոնշյալ որոշման նախաբանը ևս անհրաժեշտ է վերանայել՝ հստակ և որոշակի նշելով այն ուղղակի լիազորող նորմը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվում է ընդունելու տվյալ որոշումը՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Չի ընդունվել
Հղումը հնարավոր չէ տալ «Զինվորական ծառայության և զինծառայողի կարգավիճակի մասին» օրենքի 64-րդ հոդվածի 2-րդ մասին` վերնագրի հետ կապված խնդիրներ չունենալու պատճառով, ինչպես նաև «Փրկարար ծառայության մասին» օրենքը ևս չի սահմանել փրկարարական ծառայողների մասով նման կարգավորիչ որոշման ընդունման իրավասություն: Բացի այդ, որոշման նախաբանը փոխվել է ՀՀ կառավարության 17.03.2022թ. N 339-Ն որոշմամբ` ՀՀ կառավարության իրավասությունը հստակեցնելու շրջանակներում:

	2. Առողջապահության նախարարություն

	23.05.2023թ.

	
	N ԱԱ/ՊԳ.2/11348-2023

	Դիտողություններ և առաջարկություններ չկան:
	Ընդունվել է

	3. Ֆինանսների նախարարություն

	25.05.2023թ.

	
	N 01/34-2/10518-2023

	Նախագծով՝ ՀՀ կառավարության 04.03.2004թ. N 318-Ն և 25.07.2013թ. N 806-Ն որոշումներում «կենսաթոշակի իրավունք ունեցող» բառերը նախատեսվում է փոխարինել «կենսաթոշակ ստանալու իրավունք ունեցող» բառերով, իսկ ՀՀ կառավարության 06.12.2018 թ. N1419-Ն որոշման մեջ նախատեսվում է մի շարք խմբագրական փոփոխություններ, այդ թվում նաև որոշման ամբողջ տեքստում «առաջին կամ երկրորդ խմբի հաշմանդամության զինվորական կենսաթոշակի իրավունք ունեցող» բառերը փոխարինելով «ֆունկցիոնալության խորը կամ ծանր աստիճանի սահմանափակում ունեցող հաշմանդամության զինվորական կենսաթոշակ ստանալու իրավունք ունեցող» բառերով: 
Հաշվի առնելով վերոգրյալը՝ հայտնում ենք, որ առաջարկվող փոփոխությունների վերաբերյալ բովանդակային առարկություններ չունենք, սակայն հարկ ենք համարում տեղեկացնել, որ համանման փոփոխություն՝ ՀՀ կառավարության 06.12.2018 թ. N1419-Ն որոշման մասով, արդեն իսկ կատարվել է ՀՀ կառավարության 18.05.2023թ. N 752-Ն որոշմամբ, որն ուժի մեջ է մտել սույն թվականի մայիսի 20-ին: 
	Ընդունվել է
ՀՀ կառավարության 18.05.2023թ. N 752-Ն որոշմամբ կարգավորված դրույթները հանվել են նախագծից:

	4. Աշխատանքի և սոցիալական հարցերի նախարարություն

	26.05.20232.

	
	ՆՄ/ԳԽ-2/12951-2023

	Ուսումնասիրելով «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2004 թվականի մարտի   4-ի N 318-Ն և 2013 թվականի հուլիսի 25-ի N 806-Ն որոշումներում փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ) հայտնում եմ, որ Նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։
Միաժամանակ հայտնում եմ, որ Հայաստանի Հանրապետության կառավարոության 2023 թվականի մայիսի 18-ի N 752-Ն որոշմամբ լրացումներ և փոփոխություններ է կատարվել նաև Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ, և Նախագծի 1-ին կետով առաջարկվող փոփոխությունները գրեթե ամբողջությամբ արդեն իսկ ներառված են։
	Ընդունվել է

	5. Ներքին գործերի նախարարություն

	25.05.2023թ.

	
	N 43/21/65319-2023

	Առաջարկվում է որոշման նախագծի հավելվածի 6-րդ կետի 2-րդ ենթակետում «1-ին խմբի զինվորական հաշմանդամություն ունեցող նախկին զինծառայողներ» և 3-րդ ենթակետում «2-րդ խմբի զինվորական հաշմանդամություն ունեցող նախկին զինծառայողներ» բառերը փոխարինել «ֆունկցիոնալության խորը աստիճանի սահմանափակում ունեցող նախկին զինծառայողներ» և «ֆունկցիոնալության ծանր աստիճանի սահմանափակում ունեցող նախկին զինծառայողներ» բառերով։ 
	Ընդունվել է
Փոփոխությունները կատարվել են ՀՀ կառավարության 18.05.2023թ. N 752-Ն որոշմամբ:

	6. Ազգային անվտանգության ծառայություն

	25.05.2023թ.

	
	N 11/798

	1. «Հայաստանի Հանրապետության կառավարության 2018 թվականի դեկտեմբերի 6-ի N 1419-Ն որոշման մեջ փոփոխություններ և լրացումներ, ինչպես նաև Հայաստանի Հանրապետության կառավարության 2004 թվականի մարտի 4-ի N 318-Ն և 2013 թվականի հուլիսի 25-ի N 806-Ն որոշումներում փոփոխություններ կատարելու մասին» ՀՀ կառավարության որոշման նախագիծն առաջարկվում է լրամշակել` հաշվի առնելով Կառավարության 2023 թվականի մայիսի 18-ի N 752-Ն որոշմամբ կատարված լրացումներն ու փոփոխությունները: 
	Ընդունվել է


	2. Միաժամանակ, առաջարկվում է նախագծով համապատասախան փոփոխություն կատարել նաև Կառավարության 2018 թվականի դեկտեմբերի 6-ի N 1419-Ն որոշման հավելվածի 4-րդ կետում` ընտանիքի անդամների շրջանակը համապատասխանեցնելով «Զինվորական ծառայության և զինծառայողի կարգավիճակի մասին» օրենքի 64-րդ հոդվածի 6-րդ մասի նոր խմբագրությանը:
	Ընդունվել է




